
1. Uvod  

Izrada Smjernica za trogodišnje planiranje rada Općine Odžak za period 2025.-2027. godine 

(u daljem tekstu: Smjernice) obveza je u skladu sa  Uredbom  o trogodišnjem i godišnjem 

planiranju rada, monitoringu i izvještavanju u Federaciji Bosne i Hercegovine (u daljem tekstu: 

FBiH) („Službene novine Federacije BiH“, br. 74/19 i 2/21) (Uredba). Smjernice predstavljaju 

osnovu za planiranje rada općinskog organa uprave u naredne tri godine, kako bi se na 

adekvatan način uključili razvojni prioriteti koji su definirani Strategijom razvoja Općine Odžak 

2022.-2027., Okvirom za implementaciju ciljeva održivog razvoja u BiH i drugim relevantnim 

dokumentima. Smjernice imaju za cilj da potenciraju ključne aktivnosti koje je neophodno 

poduzeti u narednom planskom ciklusu, a koje imaju sinergijski efekt za više oblasti društveno-

ekonomskog života općine. Smjernicama se započinje proces trogodišnjeg i godišnjeg 

planiranja, a kroz njihovu pripremu sagledava se i uvažava aktualni razvojni kontekst te donosi 

politička odluka o osnovnim pravcima razvoja za naredni trogodišnji period. 

Uredbom  su propisani minimalni elementi Smjernica, a iste se izrađuju svake godine za period 

od tri godine (1+2) i pripremaju se u skladu sa strateškim dokumentima relevantnim za općinu 

Odžak. Pored toga što predstavljaju usmjerenje za budući rad općinskog organa uprave, 

Smjernice služe i ostalim zainteresiranim stranama (izvaninstitucionalnim akterima) kao vodilja 

za planiranje i implementaciju konkretnih projekata i aktivnosti u narednom trogodišnjem 

periodu.  

 

1.1. Kratak osvrt na opći razvojni kontekst općine Odžak  

Prema posljednje objavljenim podacima Federalnog zavoda za programiranje razvoja, općina 

Odžak je prema indeksu razvijenosti rangirana kao 63 od 79 općina/gradova u FBiH u 2022. i 

spada u grupu IV razvijenosti jedinica lokalne samouprave u FBiH (nerazvijene općine).  

Općina Odžak prema rezultatima Popisa stanovništva iz 2013. godine imala je 18.821 

stanovnika, dok procijenjeni broj stanovnika, prema posljednje dostupnim podacima u 2022. 

godini iznosi 17.243 što je za 8,38% ili 1.578 stanovnika manje u odnosu na Popis iz 2013. 

godine. Kao i u većini općina Federacija Bosne i Hercegovine, i na području općine Odžak je 

izražen negativan prirodan priraštaj i trend migracije mladih osoba kao i cijelih obitelji u zemlje 

Zapadnog Balkana. Veliki broj stanovnika općine Odžak ima državljanstvo Republike Hrvatske 

što ih čini ravnopravnim sa ostalim građanima Europske unije te im predstavlja olakotnu 

okolnost da, uslijed nepovoljne političke i ekonomske situacije u Bosni i Hercegovini, potraže 

bolji život u inozemstvu. Prema dostupnim podacima za migraciju stanovništva, utvrđuje se da 

je 10.763 građana koji su porijeklom iz Odžaka a žive u dijaspori za 2022. godinu. Smanjenje 

broja stanovnika je ključni problem razvoja općine Odžak te je osnovna zadaća općinske uprave 

stvaranje ugodnijeg i prosperitetnijeg ambijenta za život svojih građana kako bi zaustavili trend 

odlaska i privukli građane iz okolnih općina.  

Podaci o ostvarenim prihodima od izvoza gospodarskih društava s područja općine Odžak 

ukazuju na povećanje ostvarenih prihoda od izvoza u 2022. godini u odnosu na 2021. godinu. 



 

 

Naime, prema podacima Federalnog zavoda za programiranje razvoja, ukupni prihodi od izvoza 

gospodarskih društava sa područja općine Odžak u 2022. godini iznosili su 123.566.311,00 KM 

što je povećanje za 20,68% u odnosu na 2021. godinu. Prosječna neto plaća na području 

općine Odžak u 2022. godini je iznosila 978,00 KM što je za 4,59% niže od prosječne plaće u 

Županiji Posavskoj. Stupanj zaposlenosti u općini Odžak u 2022. godini iznosio je 20,4%. U 

usporedbi sa 2021. godinom, broj nezaposlenih na području općine Odžak u 2022. godini je 

smanjen za 140 u odnosu na 2021. godinu.  

Najzastupljenije gospodarske grane na području općine Odžak su prerađivačka industrija, 

trgovina i poljoprivreda. Poljoprivreda je jedna od značajnih gospodarskih grana općine Odžak, 

ali su i dalje aktualni  problemi sa kojima se suočavaju poljoprivredni proizvođači kao što su 

izuzetno visoka konkurencije iz okruženja i značajan uvoz poljoprivrednih proizvoda, preostale 

minirane površine, male površine koje se navodnjavaju, zbog neizgrađenosti sustava 

navodnjavanja, usitnjen posjed, zapušteni i oštećeni objekti obrane od poplave (nasipi, 

kanalska mreža) te neorganizirana protugradna zaštita. Kroz strateške intervencije u narednom 

planskom periodu nastojat će se doprinijeti rješavanju navedenih problema i unapređenju 

konkurentnosti poljoprivredne proizvodnje općine Odžak.  

Uz poduzetničku zonu „Sjever“, u listopadu 2021. godine je donesena Odluka općinskog 

vijeća o usvajanju regulacijskog plana Proizvodno-poslovne zone Svilaj 1 i Svilaj 2 čime se 

predviđa da se sadašnje zaraslo poljoprivredno zemljište koje se ne obrađuje pretvori u dvije 

poslovne zone - Svilaj 1 na površini od 47,5 hektara i Svilaj 2 na 100,2 hektara. Zone su 

predviđene za privlačenje novih investitora u ovu općinu koja graniči sa EU, a poseban fokus 

je stavljen na pokretanje proizvodnih djelatnosti, gradnju skladišta, distributivnih centara i 

sličnog. U 2022. izrađen je Glavni projekt infrastrukturnog uređenja poduzetničkih zona Svilaj 

1 i Svilaj 2. 

 

Oblast turizma na području općine Odžak nije sustavno razvijena niti se o njoj promišlja na 

strateški način tako da je i nivo turističke aktivnosti dosta niži nego što bi mogao biti, obzirom 

na preduvjete koje općina Odžak ima u vidu povoljnog geografskog položaja, dobre prometne 

povezanosti i bogatstva prirodnih resursa poput šumskih predjela i vodnih resursa. U narednom 

planskom periodu je potrebno je kreirati strateški plan djelovanja u oblasti razvoja turizma te 

na taj način, a u skladu sa prostornim planom, učiniti turizam značajnom dopunskom 

gospodarskom granom. 

 

S obzirom na vidljiv trend opadanja broja učenika od 2015. godine, uz pronatalitetnu politiku 

neophodna je provedba daljih mjera na modernizaciji i digitalizaciji obrazovnih institucija, u 

svrhu što kvalitetnijeg odgojno obrazovnog procesa i stjecanja suvremenih znanja učenika. 

Također, jedan od prioriteta razvoja je proširivanje kapaciteta za predškolsko obrazovanje kako 

bi prihvat djece bio zadovoljavajući. Nastavno na aspekt obrazovanja, važno je spomenuti i 

aspekt socijalne zaštite, gdje je kao posebna razvojna potreba prepoznato jačanje 

kapaciteta sa ranjivim kategorijama stanovništva i to sa fokusom na rad sa djecom sa 

poteškoćama u razvoju čiji je broj u porastu. S tim u vezi, potrebno je modernizirati prostorije 

za rad sa djecom kao i osigurati dovoljan broj stručnog kadra.  

 



 

 

Sumirajući pružanje usluga u javnom zdravstvu, može se zaključiti da zdravstveni sustav na 

području općine funkcionira na zadovoljavajućem nivou te ima potrebnu infrastrukturu, 

tehničku opremljenost i kadrovsku popunjenost. Osnovne razvojne potrebe u oblasti zdravstva 

se odnose na modernizaciju sustava, nabavku suvremenih medicinskih aparata i pomagala za 

rad kao i nabava sanitetskih vozila za prijevoz pacijenata, što će biti fokus u narednom 

planskom periodu. 

 

U kontekstu sigurnosti građana, zaštita od poplava je i dalje jedan od ključnih prioriteta u 

narednom planskom periodu kako bi se osiguralo dalji razvoj u svim segmentima (ekonomski, 

društveni i okolišni) s obzirom na izuzetno visok rizik od ove elementarne nepogode. Pored 

toga, jedan od prioriteta je suzbijanje trgovine ljudima – što je delikt u porastu u posljednje 

vrijeme a izazvan je blizinom državne granice i učestalim migracijama. Unapređenje oblasti 

sporta i kulture značajno je za dalji sveukupni razvoj općine Odžak. Pored potrebe da se 

financijski potpomogne rad ovih organizacija i unaprijedi infrastruktura, jedan od značajnijih 

prioriteta razvoja je poticati interes i involviranost zajednice u sportske i kulturne manifestacije.   

 

U segmentu opskrbe vodom, stanje je i dalјe nezadovoljavajuće iz razloga što je na 

kontrolirane vodovode priključeno oko 4.100 domaćinstava ili 68,48% od ukupnog broja, ali je 

činjenica da se za cca 50% stanovništva ne može osigurati priključak na vodovodne sustave 

sa kontroliranom vodom (neizgrađenost vodovodne infrastrukture). Na područje općine 

organiziranim sustavom zbrinjavanja otpadnih voda obuhvaćen je samo uži dio urbanog 

područja općine, dok je širi obuhvat područja općine loše ili nikako riješen. Domaćinstva koja 

nemaju pristup izgrađenom sustavu sakupljaju otpadne vode u septičke jame ili vrše direktno 

ispuštanje u kanale pored ceste ili na okolno zemljište, što dodatno ugrožava nezaštićena 

izvorišta pitke vode. Kada je u pitanju sakupljanje i odvoženje otpada, tek 35% pravnih 

osoba i 18% domaćinstava je pokriveno ovom uslugom što upućuje da na području općine 

Odžak nije uspostavljen funkcionalan sustav za odvoženje otpada. Kao rezultat male 

pokrivenosti odvoza otpada i neuređenog sustava upravljanja otpada, općina Odžak se 

godinama suočava sa problemom divljih odlagališta odnosno divljih deponija. Upravo zbog 

toga, uspostavljanje sistema upravljanja otpadom i otpadnim vodama će biti strateški projekt 

i  pravac razvoja u ovoj oblasti. 

Kada govorimo o zagađenju zraka, područje općine Odžak ne karakterizira prekomjerna 

zagađenost ali općina Odžak nema skoro nikakve službene pokazatelje o zagađenosti zraka, 

tako da se o ovome segmentu može govoriti samo paušalno. Osnovni zagađivači zraka na 

području općine Odžak jesu individualna ložišta i neuređena odlagališta otpada. 

S aspekta energetske učinkovitosti,  na nivou općine Odžak tokom 2020. godine kreiran je 

„Akcijski plan održivog upravljanja energijom i prilagođavanja klimatskim promjenama (SECAP) 

Općine Odžak za period do 2030. godine“. Pristupanjem izradi SECAP-a kao ključnog 

dokumenta koji definira ciljeve i način postizanja istih u oblasti klimatskih promjena, općinska 

administracija je pokazala ozbiljnu namjeru unaprjeđenja stanja oblasti u zaštiti okoliša. 

Najbrojniji projekti iz ove oblasti se odnose na podsektor stambenih zgrada i povećanje 

energetske efikasnosti javne infrastrukture.  



 

 

2. Strateški pravci razvoja Općina Odžak 

Općinsko vijeće općine Odžak je usvajanjem Strategije razvoja općine Odžak za period 2022-

2027. godine definiralo i uskladilo razvojne pravce i prioritete sa ključnim razvojnim 

dokumentima na nivou Županije Posavske, Federacije BiH i BiH ali i relevantnim međunarodnim 

planskim dokumentima. Kroz progresivan ekonomski razvoj u povoljnom poslovnom okruženju 

temeljenom na jačanju partnerskih odnosa sa dijasporom i stranim investitorima, te razvijanje 

društvene strukture promišljajući o potrebama modernog čovjeka i uspostavljanju javne 

komunalne infrastrukture zasnovanu na principima dobrog i adekvatnog upravljanja, Općina 

Odžak teži ka ostvarenju vizije razvoja sa kojom će postati prometno središte sa 

razvijenim gospodarstvom i modernom infrastrukturom za kvalitetan život svih 

građana. Iz navedenih strateških pravaca razvoja kao i vizije razvoja općine Odžak, definirana 

su tri strateška  cilja do 2027. godine: 

1. Kreiranje atraktivnog poslovnog ambijenta kroz održivi razvoj gospodarstva, 

2. Modernizacija i digitalizacija društvene infrastrukture 

3. Izgradnja komunalne infrastrukture uz održivo upravljanje okolišem 

Stupanj realizacije definiranih strateških ciljeva će se mjeriti kroz set indikatora utjecaja 

definiranih Strategijom razvoja općine Odžak do 2027. godine koji obuhvaćaju ekonomski 

razvoj, društveni razvoj, te zaštitu životne sredine. Stupanj ekonomskog razvoja Općine Odžak 

u periodu od 2022-2027. godine će se mjeriti kroz sljedeće indikatore:  

Indikatori utjecaja Polazna vrijednost (2020) Ciljna vrijednost (2027) 
Nivo razvijenosti – indeks/rang 0,65 (62) 0,80 (40) 
Broj poslovnih subjekata (stanje 
31.12.) 

136 160 

Prosječan broj zaposlenih 2.469 2.700 
Pokrivenost uvoza izvozom (%) 103,79 % 115,00 % 

 

Stupanj realizacije društvenog razvoja mjerit će se kroz nekoliko ključnih indikatora kao što 

su: 

Indikatori utjecaja Polazna vrijednost (2020.) Ciljna vrijednost (2027.) 
Stupanj migracija stanovništva, %  57% 50% 
Stopa prirodnog priraštaja 

stanovništva, na 1.000 stanovnika  
-0,195 -0,025 

Prosječna neto plaća  678,00 900,00 
Vrijednost financijskih sredstva za 

razvojne projekte općine prikupljenih 
kroz projekte nevladinih sredstava 

50.000,00 KM 100.000,00 KM 

 

Konačno, za praćenje izgradnje komunalne infrastrukture uz odgovorno upravljanje životnom 
sredinom, definirani su sljedeći indikatori: 
 
Indikatori utjecaja Polazna vrijednost (2020) Ciljna vrijednost (2027) 
Domaćinstva priključena na 
vodoopskrbni sustav (%)  

68,48% 80% 



 

 

Domaćinstava priključena na 

kanalizacijsku mrežu (%)  
35% 45% 

Pokrivenost uslugama odvoza 
komunalnog otpada (%)  

18% 60% 

% realizacije SECAP-a općine 
Odžak  

0% 90% 

 

Definirani strateški ciljevi Općine Odžak  su direktno usklađeni i proizlaze iz nekoliko ključnih 

strateških dokumenata sa viših nivoa vlasti u Bosni i Hercegovini kao što su: Strategija razvoja 

Županije Posavske za period 2021.-2027. godina, Strategija razvoja FBiH 2021. -2027. godine, 

Strateški plan ruralnog razvoja BiH 2018-2021., Strateške smjernice za harmonizaciju podrške 

razvoju malih i srednjih poduzeća i poduzetništva u BiH za period 2022. – 2027. (radna verzija), 

Strategija prilagođavanja na klimatske promjene i niskoemisijskog razvoja BiH za period 2020.-

2030., Strategija borbe protiv dijabetesa u FBiH 2014. – 2024., Strategija upravljanja vodama 

FBiH 2010. – 2022., Transportna Strategija Federacije Bosne i Hercegovine 2016-2030, 

Strategija protiv minskog djelovanja BiH 2018.-2025., Strategija za unapređenje prava i 

položaja osoba sa invaliditetom u Federaciji Bosne i Hercegovine (2016- 2021), Okvirna 

energetska strategija BIH do 2035., Strategija reforme javne uprave u Federaciji BiH, Gender 

Akcioni plan BiH za period 2018. -2022., Akcioni plan za provedbu Strategije za prevenciju i 

borbu protiv nasilja nad ženama i nasilja u porodici u Federaciji BiH za period 2018.-2020., 

Okvir za realizaciju Ciljeva održivog razvoja u Bosni i Hercegovini. 

Kako bi se osigurao visok stupanj realizacije zacrtanih strateških ciljeva općine Odžak do 2027. 

godine, Općinsko vijeće je usvojilo i set prioriteta do 2027. godine koji pokrivaju sve oblasti od 

strateškog značaja za razvoj općine.  

Kako bi kreirali atraktivan poslovni ambijent kroz održivi razvoj gospodarstva, općina Odžak će 

do 2027. godine raditi na realizaciji sljedećih prioriteta: 

• Prioritet 1.1: Atraktivan i stimulativan poslovni ambijent 
• Prioritet 1.2: Razvoj održivog i konkurentnog poljoprivrednog sektora 
• Prioritet 1.3: Efikasna, otvorena i odgovorna javna uprava 

 Sa ciljem modernizacije i digitalizacije društvene infrastrukture, općina Odžak će se do 2027. 

godine fokusirati na realizaciju sljedećih prioriteta: 

• Prioritet 2.1: Unaprjeđenje obrazovne i socijalne infrastrukture  

• Prioritet 2.2: Modernizacija zdravstvene infrastrukture 

• Prioritet 2.3: Zaštita građana i jačanje civilnog sektora  

 

Konačno, kako bi se osigurala izgradnja komunalne infrastrukture uz održivo upravljanje 
okolišem,  općina Odžak će do 2027. godine usmjeriti rad na ostvarivanju sljedećih prioriteta: 
 

• Prioritet 3.1: Unaprjeđenje komunalne i putne infrastrukture  
• Prioritet 3.2: Efikasno upravljanje otpadom i otpadnim vodama 
• Prioritet 3.3: Upravljanje prostorom i očuvanje okoliša uz mjere energetske efikasnost 

 
 
 



 

 

 

2.1. Strateški prioriteti, mjere i projekti 

 
Prioriteti, mjere i strateški projekti  

Strategijom razvoja općine Odžak za period od 2022.-2027. godine, lokalna samouprava se 

opredijelila za 4 strateška projekta kao intervencije najvećeg značaja za ostvarenje strateških 

ciljeva. Strateški projekti  imaju višestruki efekt na razvoj općine Odžak.  Rezultati strateških 

projekata trebaju doprinijeti pozitivnom utjecaju na poboljšanje kvaliteta života građana te 

omogućiti održivi rast i razvoj. Ključni strateški projekti razvoja općine Odžak su: 

1. Izgradnja poduzetničke infrastrukture u Poduzetničkoj zoni „Sjever“ i Poslovnim 
zonama Svilaj, 1, 2 i 3 

2. Izgradnja putne i kanalske mreže u komasacionom području u općini Odžak  
3. Izrada projektno tehničke dokumentacije, proširenje i rekonstrukcija vodovodne mreže 

na području općine Odžak  
4. Efikasno upravljanje otpadom i otpadnim vodama  

Kako bi se osigurala realizacija strateških projekata ali i prioriteta definiranih Strategijom 

razvoja općine Odžak 2022.-2027. godine, kao i drugim strateškim dokumentima na višim 

nivoima vlasti u BiH, Općina Odžak će se u periodu od 2025.-2027. primarno fokusirati na 

realizaciju slijedećih mjera i aktivnosti koje pokrivaju ekonomski i društveni sektor, 

infrastrukturu i zaštitu okoliša: 

Strateški cilj 1 KREIRANJE ATRAKTIVNOG POSLOVNOG AMBIJENTA KROZ ODRŽIVI 

RAZVOJ GOSPODARSTVA 

1.1.1. Poboljšanje poslovnog okruženja i privlačenje domaćih i stranih investicija uključujući 

i dijasporu  

1.1.2. Izgradnja poduzetničke infrastrukture  

1.1.3. Uređenje lokacija i objekata kulturnog i prirodnog naslijeđa za održivi turizam  

1.2.1.  Poboljšanje poljoprivredne infrastrukture i jačanje kapaciteta 

1.2.2.  Podrška poslovanju poljoprivrednih obrta kroz uspostavljanje sustava za organizirani 

otkup i prodaju poljoprivrednih proizvoda 

1.3.1.  Unaprjeđenje digitalizacije javnih usluga 

1.3.2. Edukacija zaposlenika u javnoj upravi 

1.3.3.  Povećanje efikasnosti rada lokalne samouprave 

 

 

Strateški cilj 2 MODERNIZACIJA I DIGITALIZACIJA DRUŠTVENE INFRASTRUKTURE 

2.1.1.  Poboljšanje uvjeta i proširenje kapaciteta za predškolsko obrazovanje 

2.1.2.  Infrastrukturno unaprjeđenje obrazovnog okruženja i povećanje socijalne uključenosti 

djece i osoba s posebnim potrebama 

2.1.3.  Podrška jačanju mjera demografske obnove 

2.2.1.  Jačanje ljudskih i materijalno tehničkih kapaciteta Doma zdravlja 

2.2.2.  Jačanje materijalno tehničkih kapaciteta odjela Županijske bolnice u Odžaku 

2.3.1.  Unaprjeđenje sigurnosti građana od rizika uzrokovanih prirodnim i drugim nesrećama 



 

 

2.3.2. Ubrzanje procesa deminiranja preostalog područja kontaminiranog neeksplodiranim 

ubojitim sredstvima 

2.3.3. Poboljšanje uvjeta i infrastrukture za razvoj sporta i kulture 

 

Strateški cilj 3 IZGRADNJA KOMUNALNE INFRASTRUKTURE UZ ODRŽIVO 

UPRAVLJANJE OKOLIŠEM 

 

3.1.1.  Izgradnja i rekonstrukcija lokalnih i regionalnih cesta i ulica 
3.1.2.  Proširenje i rekonstrukcija vodovodne mreže 
3.2.1.  Uspostavljanje sustava selektivnog odlaganja otpada 
3.2.2.  Rekonstrukcija i proširenje  kanalizacijskog sustava 
3.3.1.  Uspostava funkcionalno-institucionalnih kapaciteta za integralno upravljanje 

prostorom i okolišem 
3.3.2.  Unaprjeđenje energetske efikasnosti javne rasvjete i javnih objekata 
 

Indikativni financijski okvir za planski period od 2025.-2027. godine 

Realizacija planiranih prioriteta, mjera i strateških projekata za period od 2025.-2027. godine 

financirati će se kombinacijom budžetskih sredstava općine Odžak kao i izvanbudžetskim 

sredstvima. Općina Odžak je Akcijskim planom za realizaciju mjera i strateških projekata iz 

Strategije razvoja općine Odžak za period 2025.-2027. godine predvidjela 15.492.236 KM od 

čega su proračunska sredstva 2.550.136 KM i 12.942.100 KM ostali vanjski izvori. Pored 

6.889.536 KM planiranih u 2025. godini, za 2026. godinu je planirano 5.942.350 KM i 2.660.350 

KM u 2027. godini. Za mjere i projekte planirane za postizanje prvog strateškog cilja odnosno 

kreiranje atraktivnog poslovnog ambijenta kroz održivi razvoj gospodarstva za period od 2025.-

2027. godine planirano je 4.111.600 KM. Za modernizaciju i digitalizaciju društvene 

infrastrukture, općina Odžak u periodu od 2025.-2027. godine planira osigurati 5.316.500 KM 

budžetskih i izvanbudžetskih sredstava. Konačno, za izgradnju komunalne infrastrukture uz 

održivo upravljanje okolišem za naredne 3 godine je planirano ukupno 6.064.136 KM.  

U cilju osiguranja implementacije aktivnosti i projekata uvrštenih u Akcijski plan za period od 

2025.-2027. godine (Prilog 1) te osiguranju sredstava za realizaciju istih, sve nadležne službe 

organa uprave prilikom izrade trogodišnjih planova rada trebaju voditi računa o uvrštavanju 

navedenih aktivnosti u svoje trogodišnje i godišnje planove rada. Proces monitoringa 

implementacije navedenih aktivnosti i izvještavanja o istim, obavljati će se u skladu sa 

Zakonom o razvojnom planiranju i upravljanju razvojem u Federaciji BiH, kao i Uredbom o 

trogodišnjem i godišnjem planiranju rada, monitoringu i izvještavanju u Federaciji BiH. 

 


